
*دەكرێ خۆت بە خوێنەرانی گۆڤارەكەمان بناسێنیت ؟
- ن������اوم غازی حوس������ێن محەمەدە لە ی������اری تۆپی پێ و 
كاری ناوبژیوانیدا وەرزش������وانی دێرینی ش������اری هەولێرم، لە 
دایكبووی ساڵی 1950ی شاری هەولێرم، لە ساڵی 1968ەوە 
لە تیپی ش������وڕتەی شاری هەولێر یاری دەكەم،كە یەكەمجار 
بوو دامەزرا، بەردەوام بووم تاكو س������اڵی 1980لەو ماوەیەشدا 
هەم بۆهەڵب������ژاردەی هەولێرو هەم بۆ یانەی هەولێریش یاریم 
كردووە، لە تیپە میللیەكانیشدا بۆتیپی سۆلاڤ یاریم دەكرد، 
بەڵام دواتر رێگەیان پێمان نەدا بۆیاری كردن، یانەی شورتە 
رێگەی بە ئێمە نەدەدا لەبەرئەوەی ماندوو دەبین كاریگەریی 
هەبوو لەسەر ئاستمان ماوەیەكی كەم یاریم بۆتیپی سۆلاڤ 

و گەڕەكی عەرەبان كردووە.
*چ جیاوازییەك لە نێوان دوێنێ و ئەمڕۆ لە وەرزش كردن 

بەدی دەكەیت ؟
- جیاوازییەكی زۆری هەیە، ئێستا وەرزش زۆر گرنگی پێ 
دەدرێت، كاتی خۆی كە ئێمە یاریزان بووین ئەو گرنگییەی 
پێ نەدەدرا، ئێمە لەبەر ئەوەی كە بووینە پۆلیس لەبەر نەبوون 
بە عەس������كەر ئەو كارەمان هەڵبژارد، ئێستا یاریزان دەتوانێت 
هەم بخوێنێت و هەمیش وەرزش بكات و ئاستی خۆی لەسەر 

ئاستی شارەكەی بەرز بكاتەوە. 
*یادەوەرییە خۆش و ناخۆشەكانت لە نێو جیهانی وەرزشدا 

چین ؟
- بەڕاس������تی وەرزش یادەوەریی خۆش و ناخۆش������ی هەیە، 
خۆش������ترین یادەوەریم ئەوە بوو لە ساڵی 1973-1974بووینە 
پاڵەوان������ی ناوچ������ەی باكوور، ئ������ەوكات ئێم������ە بردمانەوە، 
ناخۆش������ترینیش ش������ت ئەوەیە كە كێش������ە لەنێوان ناوبژیوان و 
جەماوەر روودەدات ئەوە هەستێكی ناخۆشە، ئەوەی لە دەرەوەیە 
هەس������ت بە ئازاری تۆ ناكات لە ن������او یاریگادا، یادەوەرێكی 
ناخ������ۆش بۆمن ئ������ەوە بوو لە یاریی نێ������وان هەولێرو برایەتی 
لە س������اڵی 1993دا، حاڵەتێك بوو من لێدانی س������زام ژمارد، 
ئەوكات تووشی كێش������ەیەكی زۆر گەورە بووم تاكو ئێستاش 

كاریگەریی لەسەرمن هەر ماوە.
* ئەدی چ ساڵێك رووت لە بواری ناوبژیوانی كرد؟

- لە س������اڵی 1979و1980 وازمان لە وەرزش������ی تۆپی پێ 
هێنا كە یاریزانی هەڵبژاردەی هەولێربووین، لە ساڵی 1980 
مامۆس������تا سەڵاح محەمەدكەریم خولێكی ناوبژیوانی كردەوە 
منیش بەش������داریم تێدا كردو بوومە ناوبژیوانی پلە س������ێ، لە 
س������اڵی 1983 بوومە ناوبژیوانی پل������ە دوو، دواتریش خولێك 
بۆهەڵسەنگاندنی ناوبژیوانان كرایەوە،ئێمە كۆمەڵێك وەرزشكار 
بووین بووینە ناوبژیوانی پلە یەك لە ساڵی 1985تاكو ساڵی 
2005 ئێمە كاری ناوبژیوانیمان دەكرد، دوای ئەوەی س������اڵی 
2006 یەكێتیی تۆپی پێی كوردس������تان دروس������ت بوو، كاك 

غازی حوسێن:

بڕینی مووچەی وەرزشوانــــە       دێرینەكان كاریگەرییەكی زۆری هەبوو
وەرزشكارە خاوەن پێداویستیە تایبەتەكان 
ساڵێكە لە چاوەڕوانی دروست كردنی هۆڵدان
هەرچەندە وەرزش������كارە خاوەن پێدوایستییە تایبەتەكان كە چینێكی گرنگی نێو كۆمەڵگان و لە 
ئێستاشدا ژمارەیەكی زۆری یاریزانە خاوەن پێداویستیە تایبەتیەكان خەریكی ئەنجامدانی وەرزشە 
جۆراوجۆرەكانن لەشارەكانی كوردستان، لەگەڵ ئەوەشدا چەندین بەڵێنیان پێ دراوە كەچی هۆڵێكی 
وەرزش������ی تایبەت بەخۆیان نییە بۆئەوەی چالاكییە وەرزشییەكانی ئەنجام بدەن، ماوەی ساڵێكیشە 
لە چاوەڕوانی دروس������ت كردنی هۆڵێكی وەرزش������یدان، لەم بارەشەوە زاهیر رەشید سەرۆكی لێژنەی 
پاڕائۆڵۆمپی كوردس������تان بەگۆڤاری گوڵانی گوت: »ئێمە ل������ە كابینەی پێنجەمدا بودجەیەكی 
37ملی������ۆن دیناریمان بۆتەرخان ك������را بۆئەوەی چالاكییەكانی خاوەن پێدوایس������تی تایبەت ئەنجام 
بدەین،بەڵام لەس������ەرەتای ئەم ساڵەوە بودجەكە لە 37ملیۆنەوە زیاد كرا بۆ60ملیۆن دینارگوتیشی 
بەم ب������ڕە پارەیە توانیومانە چالاكییە وەرزش������ییەكانی خۆمانی پێ ئەنجام بدەین، بەڵام كێش������ەو 
داوكارییەك������ی زۆرگرنگمان هەیە لە حكومەتی هەرێمی كوردس������تان لە پرۆژە بودجەی س������اڵی 
2012دا بڕیاردرا بە دروست كردنی چوار هۆڵی وەرزشی لە هەریەك لە شارەكانی هەولێرو دهۆك 
و س������لێمانی و ئیدارەی گەرمیان بۆوەرزشكارە خاوەن پێدوایس������تیە تایبەتیەكان كە پەسند كراوەلە 
پەرلەمانی كوردستانیش لەسەر بودجەی وەزارەتی رۆشنبیری و لاوان،بەڵام ئەوە نزیكەی ساڵێكی 
بەسەردا چوو تاكو ئێستا هیچ هۆڵێكمان بۆدروست نەكراوە بەڵكو هەر دەست بەكارەكانی نەكردوە 
كە ئەویش نیگەرانی لای وەرزشكارە خاوەن پێدوایستیە تایبەتیەكان دروست كردوە، تەنانەت ئێمەش 
وەكو لێژنەی پاڕائۆڵۆمپی كوردستان بارەگایەكی تایبەت بەخۆمان نیە، ئێمە بارەگاكەمان لە نێو 
ماڵانە گوتیش������ی مانگانە وەكو كرێ بارەگاكەمان یەك ملیۆن و600هەزر دەدەین بە كرێ خانوو، 
گوتیش������ی بۆهۆڵەكان كێش������ەی بەناو كردنی زەوییەكانیشمان هەبووە كە ئەویش ماوەیەكی زۆری 
خایاندل������ە هەولێرودهۆك كارەكانمان تەواو كردوە پارەش������مان داوە تەنیا بەناو كردنی ماوە، بەڵام لە 
سلێمانی وگەرمیان ماوە،گوتیشی ئەو60ملیۆن دینارە سەد لەسەد بەشمان ناكات بەڵام كارەكانیی 
خۆش������مانی پێ بەڕێوە دەبین.گوتیشی ئەو هۆڵانە گرفتی سەرەكی ئێمەیە گوتیشی هۆڵەكانی 

تریش كە حكومەتی هەرێم دروستی كردووە ڕەچاوی كەم ئەندامان نەكراوە لە دروست كردنیان.

سەفین كانەبی داوای لێ كردم واز لە ناوبژیوانی بهێنم و بێم 
لە یەكێتیی تۆپی پێی كوردستان كاربكەم تاكو ئێستاش لەم 

یەكێتییەدا بەردەوامم.
*بۆچی بواری ناوبژیوانیت هەڵبژارد؟ 

- ئەوكاتی هەر خۆمان كە یاریمان دەكرد یان دوو تیپ لە 
ناوخۆدا یاریی دۆستانەمان دەكرد، محەمەد خەلیلی رەحمەتی 
هەم ڕاهێنەرمان ب������وو هەم ناوبژیوانی پلە یەكی عێراق بوو، 
من و خالید رەسول، خالیس قۆجە هەرجارێك دەبووینە لایمەن، 
چونكە زانیاریمان هەبوو،دواتریش ئێمە مەیلمان كەوتە س������ەر 
كاری ناوبژیوان������ی، من حەزم لە ڕاهێنەرایەتیش دەكرد بەس 

ناوبژیوانیم هەڵبژارد.
*لە كاتی خۆیدا كە یاریزان بوویت بە چ یاریزانێك سەرسام 

بوویت؟
-بە یاریزان فاكیتی كە یاریزانێكی ئیتاڵی بوو،یاریزانێكی 
بەرگ������ری بوو لە لای چەپ یاری������ی دەكرد،منیش لەم هێڵە 
یاریم دەكرد، لە كوردستانیش بە شاخەوانی رەحمەتی سەرسام 

بووم.
* ئاس������تی ناوبژیوانان لە چ ئاستێكدا دەبینیت و ئایا پێی 

گەشبینیت؟
- من زۆر پێی گەش������بینم كاتی خۆی وەكو ئێستا نەبوو، 
ئێمە 20 تا 25ساڵ ناوبژیوانیمان كرد، بەهەمووی دووخولمان 
دیت ئێستا یەكێتیی تۆپی پێی كوردستان ساڵانە یەك تا دوو 
خول دەكاتەوە و كۆمەڵێك ناوبژیوانی گەنج دروست بووینە و 
ئاستیان باشە بەوە خۆشحاڵ بووم.                                            
*حكومەتی هەرێمی كوردستان تا چ ڕادەیەك هاوكاریی 

وەرزشوانە دێرینەكان دەكات؟
- حكومەت بۆ وەرزشوانە دێرینەكان زۆر جار خەڵات�ی 
كردوون، درێخی نەكردووە، بەڵام وەرزشوانە دێرینەكان بەم 
دواییە مووچەكانیان بڕا،ئەویش كاریگەرییەكی زۆری 
دروست كرد بۆكەم دەرامەتەكان، ئەوانی تریش هیچ 
كاریگەری نەبوو ئێستاش داوادەكەین مووچەكان بۆ 

ئەو كەمدەرامەتانە بگەڕێتەوە.                           
*لە دەرگای خۆشەویستیت داوە؟
- بەڵی یەكجار سەركەوتووبووم.

پێشكەشی  بێت  *ئەگەر چەپكەگوڵێكت پێ 
كێی دەكەیت؟

- پێشكەش������ی هەموو گەلی كوردی دەكەم، 
لای من جیاوازی نییە هەمووم خۆشدەوێ.

چ  ئاس������تی  بگەیت������ە  دەك������رد  *ح������ەزت 
ناوبژیوانێك؟

- پێشتر حەزم دەكرد نوێنەرایەتیی عێراق بكەم، 
بەڵام ئەوكات راگەیاندن بەم شێوەیە نەبوو،بەڵام 

زۆر بە كۆلینا سەرسامم.
*دەڵێن لەكات������ی خۆی یاریزانێكی زۆر توند و تیژ بوویت 

دژی یاریزانانی بەرامبەر؟
- تون������دو تیژییەكە ئەوەبوو ڕاهێنەر پێ������ی دەگوتین نابێ 
تۆپ بە تەنیش������تتدا بڕوات، ئێمە دەف������ع دەبووین و كاپتنی 

تیپەكەشمان زۆر هانی دەدەین ئەوە توندو تیژییەكە بوو.
*ئەگەر لە كۆتاییدا شتێكت مابێت ؟

-هیوای س������ەركەوتنتان بۆدەخوازم بەهیوای ئەوەم بەردەوام 
ب������ن ل������ە بەس������ەر كردنەوەی 

ناوبژیوان������ان و یاریزانانی 
دێرین بۆئەوەی ئەوانیش 

بەبیر هاندەران بێنەوە.

غازی حوسێن:

غازی حوسێن یەكێكە لە 
وەرزشكارە دێرینەكانی شاری 

هەولێر، كە ماوەیەكی زۆر 
لە خزمەتی وەرزشی شارەكەو 

كوردستاندا بووە،چ وەكو یاریزان 
یان وەكو ناوبژیوان، رۆڵێكی 

بەرچاوی لە بەرێوەبردنی 
یاریی خولەكانی لە شاری 

هەولێردا گێڕاوە، لە ئێستاشدا لە 
یەكێتیی تۆپی پێی كوردستاندا 

كاردەكات، ئێمەش بەمەبەستی لە 
نزیكەوە ئاگاداربوون لە ڕەوشی 

ئەم وەرزشكارە دێرینە چەند 
پرسیارێكمان ئاڕاستەی كرد.

بڕینی مووچەی وەرزشوانــــە       دێرینەكان كاریگەرییەكی زۆری هەبوو
بی

پێنج وەرزشكار بە وەرزش بەسەر نەخۆشیی 
شێرپەنجەدا زاڵبوون

هەبوو.
* لۆدمێلا ئینگویست . گۆڕەپان و مەیدان

كچ������ە یاریزانی گۆڕەپ������ان و مەیدانی رووس������ی لۆدمێلا 
ئینگویست هەڵگری میدالیای زێڕ لە راكردنی 100 مەتر لە 
ئۆلۆمپیادی ئەتلانتا 1996 چیرۆكێكی هاوشێوەی هەیە لە 
گەڕانەوە لە نەخۆشیی شێرپەنجە بۆ جیهانی وەرزش، لۆدمێلا 
لە س������اڵی 1999 تووشی نەخۆشیی شێرپەنجە بوو، بەڵام بە 
ورەیەكی بەرزەوە بەرەنگاری ئەم نەخۆشییە بۆوە و دوای چوار 
مانگ گەڕایەوە مەیدانەكانی راكردن و لە جامی جیهانی لە 

سیڤیلیای ئیسپانیدا میدالیای برۆنزیی بەدەست هێنا .
* خۆسێ مۆلینا . تۆپی پێ

مۆلینا گۆڵچی یانەی دیپۆرتیڤۆ لاكەرۆنیای ئیس������پانی 
بوو كاتێك تووش������ی نەخۆش������یی ش������ێرپەنجە هات، لەدوای 
ململانێیەكی بەهێز لەگەڵ ئەم نەخۆشییەدا، مۆلینا گەڕایەوە 
یاریكردن لەگەڵ یانەكەی و ئێستا كاری راهێنەری دەكات.

* تیتۆ ڤیلانۆڤا . تۆپی پێ
لە س������اڵی 2012 راهێنەری یانەی بەرشلۆنە تیتۆ ڤیلانۆڤا 
تووشی نەخۆش������یی ش������ێرپەنجە هات و دوای دوو قۆناغی 
چارەسەركردن لەم نەخۆشییە كە دوایینیان لە شاری نیۆیۆرك 
ب������وو جارێكی دیكە تیتۆ گەڕای������ەوە كارەكەی و بە هیوای 
ئەوەی������ە لەگەڵ یانەی بەرش������لۆنە چەندین نازناو بەدەس������ت 

بهێنێت.

لە جیهانی وەرزش������دا رووداوی زۆر ه������ەن كە كاریگەریی 
لە هان������دەران و چاودێران دەكەن، ب������ەڵام هەندێك حاڵەت لە 
هزری هان������دەران و چاودێراندا دەمێنێتەوە ب������ە تایبەتی ئەو 
وەرزش������كارانەی كە ل������ە رێ������گای وەرزش و بەرەنگاربوونەوە 
توانیان بەسەر نەخۆشیی ش������ێرپەنجەدا زاڵبن، بەناوبانگترین 
پێنج وەرزش������كار كە توانیان بەس������ەر ئەم نەخۆشییەدا زاڵبن و 

بگەڕێنەوە جیهانی وەرزشی بریتین لە:
* ئەریك ئەبیدال . تۆپی پێ

یاریزانی فەرەنسی ئەریك ئەبیدال یەكێكە لە بەناوبانگترین 
ئەو وەرزشكارانەی كە توانی بەرەنگاری نەخۆشیی شێرپەنجە 
ببێتەوە و دوای 402 رۆژ لە دووركەوتنەوە گەڕایەوە یاریكردن 
لەگەڵ یانەی بەرش������لۆنەی ئیسپانی و لەكاتی گەڕانەوەیدا 

پێشوازییەكی یەكجار گەرمی لێكرا .
* لانس ئەرمسترۆنگ . پایسكلسواری

پایسكسواری ئەمریكی لانس ئەرمسترۆنگ یەكێكە لەوە 
وەرزش������كارانەی كە لەتەمەنی 25 ساڵیدا تووشی نەخۆشیی 
شێرپەنجە هاتووە و پزیشكان رایانگەیاندبوو كە هەلی ژیانی 
تەنها 40%، بەڵام ئەرمس������ترۆنگ توان������ی بەرەنگاری ئەم 
نەخۆش������ییە ببێتەوە و گەڕایەوە جیهان������ی وەرزش و چەندین 
دەسكەوتی جیهانی تۆماركرد، پێش ماوەیەك ئەرمسترۆنگ 
دانی بەوە دانا كە دەرمانی وزەبەخش������ی بەكارهێناوە و ئەوەش 
كاریگەریی لەس������ەر ژیان و كاروانی وەرزش������یی ئەم یاریزانە 

جۆلیۆ سیزار 
دەگەڕێتەوە شاری میلان

جۆلیۆ  بەرازیل  هەڵب������ژاردەی  گۆڵچی 
س������یزار بە نیازە لە كۆتایی ئ������ەم وەرزەدا 
بۆندەك������ەی لەگەڵ یان������ەی كوینز پارك 
و  هەڵبوەش������ێنێتەوە  ئینگلیزی  رینجەرزی 
پەیوەندی������ی بە یانەی ئەی س������ی میلانی 
ئیتالییەوە بكات، رۆژنامەی دەیلی ستاری 
بەریتان������ی رایگەیاند كە بۆندەكەی جۆلیۆ 
سیزار لەگەڵ یانەی كوینز پارك رینجەرز 
بڕگەیەك لەخۆ دەگرێت رێگا بە س������یزار 
دەدات پەیوەندی بە یانەیەكی دیكەوە بكات 

ئەگەر یانەی رینجەرز دابەزێتە خولی یانە 
رۆژنامەكە  ئینگلت������ەرا،  یەكەكان������ی  پلە 
ئاماژە بەوە دەدات كە راپۆرتەكانی هەواڵ 
لە ئیتالی������اوە دووپاتی دەكەنەوە كە جۆلیۆ 
س������یزار رەزامەندیی نیشانداوە بە گەڕانەوە 
بۆ شاری میلان بەڵام بۆ یانەی ئەی سی 
میلان، دوای ئەوەی لەماوەی چەند ساڵی 
رابردوودا گۆڵپارێزی یانەی ئینتەر میلان 

بووە .
جۆلیۆ س������یزار تەمەنی 33 ساڵە هەوڵ 
دەدات بەشداریی مۆندیالی بەرازیل 2014 
ب������كات لەگەڵ هەڵب������ژاردەی وڵاتەكەی، 
بۆیە پێویس������تی ب������ە یاریكردن������ە لەگەڵ 
یانەیەكی گ������ەورە بۆ وەرگرتنی متمانەی 
راهێنەری بەرازیل لویس فیلیب سكۆلاری، 
لەهەمان كاتدا یانەی كوینز پارك رینجەرز 
پێویس������تە مووچ������ەی یاریزانەكان������ی كەم 
بكات������ەوە ئەگەر دابەزێت������ە خولی یانە پلە 
یەكەكان و دەستبەرداری بەشێكی دیكەی 

ئەستێرەكانی بێت .

ئەس������تێرەی هەڵبژاردەی ئیس������پانیا و یانەی چێلس������ی ئینگلیزی 
فیرناندۆ تۆرێس ئەو هەواڵانەی رەتكردەوە كە گوایە یانەی چێلس������ی 
بەجێدەهێڵیت و دووپاتیكردەوە تا كۆتایی بۆندەكەی لە س������اڵی 2016 
لەگەڵ یانەی بلوز بەردەوام دەبێت، تۆرێس������ی تەمەن 29 س������اڵ لە 
لێدوانێك������دا گوت������ی : من ئەوە رەت ناكەمەوە ك������ە خۆم بە قەرزاری 
یانەی ئەتلەتیكۆ مەدرید دەزانم، بەڵام من ئێستا یاریزانی یانەیەكی 
دیكەم و س������ێ ساڵ لە بۆندەكەم ماوە لەگەڵ یانەی بلوز، هێشتا زۆر 
شتی دیكەم هەیە پێشكەشی یانەی چێلسی بكەم و زۆری دیكەیش 
هەیە لەم كاتانەدا كەدەمەوێ بۆ خودی خۆمی بسەلمێنم پێش ئەوەی 
بڕی������اری گەڕانەوە بۆ وڵاتی خۆم ب������دەم، بۆیە هەواڵی گەڕانەوەم بۆ 

یانەی ئەتلەتیكۆ مەدرید بە هیچ شێوەیەك راست نییە .
تۆرێ������س ل������ە 116 یاریدا لەگ������ەڵ یانەی چێلس������ی 29 گۆڵی 
تۆماركردووە و تا ئێس������تا هەوڵدەدات ئەوە بس������ەلمێنێت كە شایستەی 
ئ������ەو بڕە پارەیە كە بۆ كڕینی خاوەنی یانەی بلوز رۆمان ئیبرامۆڤیج 
خەرجی كردووە كەوای لە تۆرێ������س كرد ببێتە خاوەن گەورەترین بۆند 

لەو كاتی خولی ئینگلتەرا و یانەی چێلسی .
تۆرێس بە هۆی دابەزینی ئاس������تییەوە ل������ە پێكهاتەی هەڵبژاردەی 
ئیس������پانیا دوور خرایەوە، لەمباریەوە نینۆ گوتی : بەڵین دەدەم ئەوەی 
لە توانام دابێت پێشكەشی بكەم بە مەبەستی گەڕانەوە بۆ پێكهاتەی 
هەڵبژاردەی وڵاتەكەم، هەنگاوی یەكەمیش یاری كردنە بە ئاستێكی 
بەرزەوە لەگەڵ یانەكەم ك������ە هەلی گەڕانەوەم زیاتر دەكات، بێگومان 
گەڕان������ەوە بۆ پێكهاتەی هەڵبژاردەی ئیس������پانیا یەكێكە لە ئامانجە 

سەرەكییەكانم .

ەوە
كات

تدە
 رە

سی
چێل

ی 
انە

ە ی
ی ل

شتن
رۆی

ی 
واڵ

هە
س 

ۆرێ
ت

ئەرسنال هەوڵی هێنانی 
كاسیاس دەدات

راپۆرتە هەواڵەكان������ی ئینگلتەرا پێش������بینی ئەوەیان كرد یانەی 
ئەرسنال هەوڵەكانی خۆی دەس������ت پێبكات بۆ مۆركردنی بۆندێك 
لەگەڵ ئیكەر كاسیاسی گۆڵچی یانەی ریال مەدرید و هەڵبژاردەی 
ئیس������پانیا لە هاوینی داهاتوودا، هەروەك رۆژنامەی دەیلی س������تار 
بڵاوی كردەوە، یانەی ئەرس������نال هەوڵ دەدات بارودۆخی كاسیاس 
لە یانەی ش������اهانە بقۆزێتەوە بە تایبەتی لەدەستدانی شوێنی خۆی 
ل������ە پێكهاتەی س������ەرەكیی یانەی ریال مەدرید ب������ە هۆی پێكان و 

هۆكاری دیكەوە .
كاس������یاس پێش ماوەیەك ئاماژەی بەوەدابوو ئەگەری رۆیشتنی 
لە یانەی ریال مەدرید لە ئارادایە و لە چاوپێكەوتنێكدا كاس������یاس 
گوتی : دەمەوێ هاندەرانی ریال مەدرید بە باشی یادم بكەنەوە، لە 
بیری������ان بێت چ كارێكم بۆ یانەكەم ئەنجام داوە، دەمەوێ ئەوەیان لە 

بیر بێت كە من بە شانازییەوە درێسی یانەی شاهانەم پۆشیوە .
كاسیاسی تەمەن 31 ساڵ پابەندە بە بۆندێك لەگەڵ یانەی ریال 
مەدرید تا س������اڵی 2015 و رۆیشتنی بۆ یانەی ئەرسنال بڕی 20 
ملیۆن یۆرۆی پێویستە، ئەرسنال لە گۆڵچییەكی لێهاتوو دەگەڕێت 
بۆ ئەوەی كێشەی گۆڵچییەكانی چارەسەر بكات بە تایبەتی دوای 
دابەزینی ئاس������تی گۆڵچی چیزنی كە متمانەی راهێنەر ئارس������ن 

ڤینگەری لەدەست داوە.
كاس������یاس خاوەن كۆمەڵێك دەس������تكەوتە ل������ە گرنگترینیان دوو 
نازناوی خول������ی یانەكانی ئەوروپا و پێنج نازناوی خولی 
ئیسپانیا لەگەڵ یانەی ریال مەدرید و دوو 
نەتەوەكانی  جام������ی  نازناوی 
ئەوروپا 2008 و 2012 و 

مۆندیالی  نازناوی 
لەگەڵ   2010

هەڵبژاردەی 
ئیسپانیا .

63 ژمارە )924(  2013/4/15

زش
وەر



ژمارە )924(  642013/4/15

زش
وەر

دوای ئەنجامدانی چەندین یاری لە خولی باسكەی نایابی 
یانەكانی كوردس������تان تیپی باس������كەی یانەی زاخۆ ئەم وەزرە 
نازناوەكەی بۆش������اری زاخۆی دەلال بردەوە، لە یاریی كۆتایی 
خولەكەشدا لەشاری دهۆك ڕووبەڕووی یانەی دهۆك بووەوە، 
س������ەرەڕای ئەوەی كە لە یارییەكەدا تووش������ی شكست هات 
لەبەرامب������ەر یانەی دهۆك بە ئەنجام������ی )67-56(خاڵ،بەر 
لە ئەنجامدان������ی یارییەكەش یانەی زاخۆ نازناوی خولەكەی 
بۆخۆی یەكلایی كردب������ووەوە، یاریزانانی باس������كەی یانەی 

زاخۆ نازناوی خولی باسكەی كوردستانی بەدەستهێنا

ل������ە كۆنگرەیەك������ی رۆژنامەوانیدا ل������ە هوتێل تانگرام ل������ە هەولێر 
كۆمپانیای NIM بۆ بازرگانی ئۆتۆمبیلی كیا لە هەرێمی كوردستان 
ب������ە هاوكاری یەكێتی تۆپی پێ  كوردس������تان خولێكی تۆپی پێی پێنج 
یاریزانی )فۆتساڵ( بەناوی پاڵەوانیەتی )جامی كیشوەرەكان 2013( 
بۆ تیپی كۆڵان و گەڕەكەكانی ش������ارەكانی كوردستان لە شاری هەولێر 
ئەنجام دەدات. لەم كۆنگرە رۆنامەنووس������یدا هەریەك لە سەفین كانەبی 
سەرۆكی یەكێتیی تۆپی پێی كوردستان و نیهاد زەخەرییا بەڕێوەبەری 
ڕێپێدراوی كۆمپانیای نیم و س������امان بریفكانی بەرپرسی رێكخستنی 
پاڵەوانیەتییەكە ئامادە بوون و لە بارەی پاڵەوانیەتییەكە روونكردنەوەیان 

دا.
بریفكانی هەروەها باس������ی لە چۆنیەتی بەشداریكردنی پاڵەوانیەتی 
ئەمس������اڵ كرد و گوتی »64 تیپ لەس������ەر ئاس������تی تیپی گەڕەك و 
كۆڵانەكانی شارەكانی كوردستان بەش������داریی دەكەن، پێوستە تەمەنی 
یاریزانی بەش������داربوو لە 18 س������اڵ بەرەو س������ەرەوە بێت، هەر تیپێك لە 
هەر پارێزگایەكی كوردس������تان بیەویت بەش������داری بكات پێویس������تە لە 
رۆژی دووشەممەوە تا 15 ئەم مانگە نوێنەرێكیان سەردانی ئۆفیسی 
كۆمپانیای كیا بكات بۆ ناونووس������ینی تیپەكەی. هەر تیپێكیش بە 6 

یاریزان بەشدار دەبێت.
س������امان بریفكانی سوپاسی یەكێتیی تۆپی پێی كوردستانی كرد كە 
ئاس������انكاری تەواوییان لە رووی تەرخانكردنی ناوبژیوان و یاریگە بۆ 
بەڕێوەبردنی خولەكە كردووە و خولەكە بە هاوكاری ئەو یەكێتییە بەڕێوە 

دەچێت.
پاشان سەفین كانەبی سەرۆكی یەكێتیی تۆپی پێی كوردستان گوتی: 
»ئێمە وەكو یەكێتیی تۆپی پێی كوردستان هیچ بەرژەوەندییەكمان لەگەڵ 
كۆمپانیای كیا مۆتۆرز نییە، تەنیا بە مەبەستی ئەوە هاوكارییان دەكەین 

كە خزمەتی وەرزش������ی ئەو وڵاتە دەكەن و دەستخۆشییان لێ دەكەین كە 
بۆ ساڵی دووەم هەڵدەستن بە ئەنجامدانی ئەو پاڵەوانیەتییە.

س������ەفین كانەیی گلەیی لە كۆمپانیا زەبەلاحەكانی كوردس������تان كرد 
كە ب������ە رێژەیەكی خەیاڵی س������وودمەندن لە هاووڵاتیانی كوردس������تان، 
بەڵام تا ئێس������تا نەیانتوانیوە خزمەتی وەرزش������ی ئ������ەو وڵات�ە بكەن لە 
رێگەی پاڵەوانیەتییەكی لەم شێوە و هیوای خواست كە كۆمپانیاكانی 
كوردس������تانیش چاو لە كۆمپانیای كیا بكەن و ه������ەر كۆمپانیایەكیش 
پێوستی بە هاوكاری یەكێتیی تۆپی پێ  كوردستان بێت بە خۆشحاڵییەوە 

هاوكاریان دەبین .
لە كۆتاییش������دا نیهاد زەخەرییا بەڕێوەب������ەری ڕێپێدراوی كۆمپانیای 
نیم، تاكە بری������كاری كۆمپانیای كیا لە هەرێمی كوردس������تان گوتی: 
»دڵخۆشم بەوەی ئەمساڵیش لە رێگەی پاڵەوانیەتییەكی تۆپی پێیەوە 
خزمەت������ی لاوانی ئەو وڵاتە دەكەین، س������وپرایزیش بە تیپی براوە دەدەم 
كە س������ەفەری وڵاتی بەڕازیل دەكەن و لەوێشەوە بەشداری لە خولێكی 
تۆپی پێ  دەكەن كە 10تیپی وڵاتانی جیهان بەش������دارن بە ناوی جامی 
كیش������وەرەكان –كیا، كە هاوكات دەبێت لەگەڵ جامی كیش������وەرەكانی 

2013 لە بەڕازیل.
نیهاد زەخەرییا سوپاس������ی یەكێتیی تۆپی پێی كوردس������تانی كرد كە 

هاوكارییان بووە لە بەڕێوەچوونی پاڵەوانیەتییەكە.
جێی باسە پاڵەوانیەتییەكە بە شێوازی دەرچوونی دۆڕاو بە یەك یاری 
بەڕێ������وە دەچێت، كە 19ی ئەم مانگە لە یاریگەی پرۆژەی هەدەف لە 
هەولێر بەڕێوە دەچێ������ت و یاریی كۆتاییش لە 3-5 ئەنجام دەدرێت، كە 
پێش������بینیی دەكرێ یاریی كۆتایی لە هۆڵێكی داخراو بێت و دیاری و 
س������وپرایز بۆ جەماوەری ئامادەبوو لە لایەن كۆمپانیای نیم-ەوە ئامادە 

بكرێت.

كیا بە هاوكاریی یەكێتیی تۆپی پێی كوردستان پاڵەوانیەتیی جامی 
كیشوەرەكان ئەنجام دەدات



65 ژمارە )924(  2013/4/15

زش
وەر

دوای ئەوەی لە ش������اری هەولێر یارییەكانی خولی بالەی 
نایاب������ی یانەكانی عێراقی لە گرووپی باكوور و كوردس������تان 
بۆس������ەركەوتن بۆخولی بژاردەی عێراقی ك������ە یارییەكانی 
بۆم������اوەی ی������ەك هەفتە لە ش������اری هەولێ������ر بەڕێوەچوو، 
تێدا هەریەك لە یانەكانی )ش������وڕتە و هەولێرو ش������ەقڵاوە و 
پێش������مەرگەی س������لێمانی و هیت و حەبانیە و مەس������افی( 
كێبڕكێیان دەكرد لەس������ەر بەدەس������تهێنانی پلێتەكانی خولی 
ب������ژاردە، دوای ئەنجامدان������ی چەندین یاری ل������ە نێوان تیپە 
بەش������داربووەكانی خولەكە هەریەك لە یانەكانی ش������ورتەی 
شاری بەغداو پێشمەرگەی س������لێمانی گەیشتنیان بۆخولی 
ب������ژاردەی عێراقی مس������ۆگەر كردو توانی������ان بگەنە خولی 
بژاردە، هەریەك لە یانەكانی ش������ەقڵاوە و مەسافی پلەكانی 
سێیەم و چوارەمیان بەدەستهێنا لە شاری بەغدا، یارییەكانی 
گەیش������تن ئەنجام دەدەن لەگەل هەریەك لە یانەكانی بەحری 
و كوفە یارییەكانی بە شێوەی خول ئەنجام دەدەن ودوویانەش 
سەردەكەوێت بۆخولی بژاردە و كۆی یانەكانیش دەكاتە شەش 
یانە و رۆژی 19ی ئەم مانگە یارییەكانی بە شێوەی چون 
و هاتن ئەنجام دەدەن بۆڕكابەری كردن بۆبەدەس������ت  هێنانی 
نازن������اوی خولەكە.ئەوەی جێگای تێبینی بوو یانەی هەولێر 

نەیتوانی سەركەوێت بۆ یارییەكانی كۆتایی خولەكە.

پێشمەرگەی سلێمانی و شوڕتە 
سەركەوتن بۆخولی بژاردەی 

بالەی عێراقی

زاخۆ ئەم وەرزە بەسەرپەرش������تیی ڕاهێنەری سربی توانییان 
ئاس������تێكی بەرز لە خولەكە پێشكەش بكەن و بەر لە چەند 
یارییەكیش نازناوی خولەكە بۆخۆیان یەك لایی بكەنەوە، لە 
مەڕاسیمێكی شایستەشدا لە شاری دهۆك لە هۆڵی یانەی 
یانەی وەرزش������ی دهۆك لەلایەن بەرپرسانی یەكێتیی تۆپی 
باس������كەی كوردستان خەڵات و میدالیای سەركەوتن بەسەر 
یاریزانان و تیپەكان دابەش������كرا.ئەم خولەش لەلایەن یەكێتیی 

ناوەندیی باسكەی كوردستانەوە سەرپەرشتی دەكرا.

زاخۆ نازناوی خولی باسكەی كوردستانی بەدەستهێنا

بەمەبەس������تی زیات������ر خزمەت كردن و گرنگ������ی دانی زیاتر 
ب������ە یارییەكان������ی گۆڕەپان و مەیدان لە ش������اری س������لێمانی، 
بەسەرپەرش������تیی یەكێتیی ناوەندیی گۆڕەپان ومەیدانی لقی 
س������لێمانی، پاڵەوانێتیی گۆڕەپان ومەیدانی یانەكانی سنوری 
پارێزگاری سلێمانی بەڕێوەچوو، لەم پاڵەوانێتییەش كە لەسەر 
یاریگای یانەی س������لێمانی بەڕێوەچوو بەبەشداری هەریەك لە 
یانەكانی )سیروانی نوێ بە دوو تیپ و پیرەمەگروون و دووكان 
و شەهیدان و سەرچنارو یانەی خاكی كەركوكیش وەكو میوانی 
پاڵەوانێتییەكە( بەش������داربوون لە هەردوو ئاستی كچان وكوڕان، 
یاریزانانی بەش������داربووی یانەكان لە هەردوو ئاستدا كێبركێی 
بەهێزیان دەكرد لەس������ەر بەدەستهێنانی ئەنجامەكانی پێشەوەی 
خوولەكە، ئەنجامی كۆتاییش بەم شێوەی خوارەوەبوو.                                 

ئاستی كچان
1-سیروانی نوێ ئەلف 94خاڵ
2-سیروانی نوێ –بێ، 72خاڵ

3-دووكان 37خاڵ
ئاستی كوڕان

1-سیروانی نوێ 87خاڵ
2-پیرەمەگرون 64خاڵ

3-دووكان 48خاڵ
هەردوو یاریزانان ئەردەلان تۆفیق لە ئاستی كوڕان بە 15خاڵ 
و ش������ەمام سەمەد بە 21خاڵ لە ئاس������تی كچان لە یانەكانی 

پیرەمەگرون وسیروانی نوێ بوون پاڵەوانانی یاریزانان.

